
Hitz beste 

Anjel Lertxundi 

Aberatsen negarra 

Erregeak eta bilauak, nobleak eta morroiak, aita-santuak eta fraide baratzainak, den-denak berdintzen ditu Heriok -boteretsuak beranduago, hori esatea ahaztu zitzaion Etxepare zaharrari-. Gaitzak ere den-denak kolpatzen omen ditu, horra Pasqual Maragall, baina iritzi interesatua da: gaitza Herio ez bezala da beraska diruaren eta botikaren jabeekin. Diskriminatzaileenak, ordea, katastrofe naturalak, tifoiek eta lurrikarek txiroak kolpatzen baitituzte beti-betitan. Orain, ordea, uste hori zapuztu digute Malibu-ko suteen irudiek. Aberatsen, aktore jendearen, politikarien etxe-bizitza superrak erre ez ditu ba katastrofe natural batek? Eta hor hasi zaigu betiko onkeria halabeharraren justizia azpimarratzen... txiroak izan direla kaltetuenak ahaztuz. 

